
Sumangga kita sedaya tansah muji syukur dhumateng ngarsanipun Allah
subhanahu wata’ala, Dzat kang Maha Welas lan Asih, kanthi paring tumrap 
hambanipun pinten-pinten kenikmatan, saha nikmat batos punapa badan. 
Sahingga kanthi nikmat punika, kulo panjenengan sami saget tansah 
ibadah wonten panggesangan sak meniko.

Shalawat lan salam mugi tansah katetepna dhumateng junjungan kita 
Rasulullah Muhammad shallallahu ‘alaihi wasallam, sumrambah dhateng 
kaluwarganipun para sahabat, ugi para penderekipun dumugi dinten 
kiamat. Amin 

Khatib tansah caos pepenget kagem sedaya jamaah Jumat ingkang 
minulya, supados ningkataken iman lan takwa dhumateng Allah Ta’ala, 
awit takwa mujudaken sangu ingkang paling sae rikalanipun ngadhep 
dhumateng Allah.  

Allah Ta’ala paring pangandikan ing surat Ali Imran ayat 102,

“He para wong Mukmin kabeh, sira padha wedia ing Allah kalawan sajatining 
wedi, Ian sira aja padha mati, kajaba mati Islam.”

Jamaah shalat Jumat ingkang dirahmati Allah

Sapunika kula lan panjenengan mriksani, pripun gampilipun salah 
setunggaling tiyang mbikak aib sesami, mbalang tudingan, madosi 
kelepatan tiyang sanes, nyebarluasaken lan malah ndadosaken aib 
menika lelucon, mboten rumaosi kados pripun bahayanipun. 

Tiyang menika wicanten tanpa nggatosaken awisan agami, wicanten 
tanpo fakta lan namung nuruti hawa nafsu kemawon. Tiyang menika ugi 
mboten rumaosi menawi sadaya gineman ingkang medal saking lisanipun 
mangke badhe dipunsuwuni tanggungjawab wonten ngajengan Allah
subhanahu wata’ala. 

Padahal amal menika kagolong kang ala, akhlak mboten sae lan awisan 
agama. 

Allah Ta’ala sampun dhawuhaken wonten ing al-Quran surat al-Hujurat 
ayat 12,

“He wong kang podo Iman! sira padha ngedohna ing akeh-akehing panyana, 
satemene ana saweneh ing panyana iku dosa! Lan sira aja golek-golek 
alaning liyan, Ian ‘aja nyatur ala sawenehira marang sawenehe. Apa dhemen 
ta manawa salah sawijinira iku mangan daginge sadulure dhewe kang wus 
mati? Mesthi bae sira ora padha dhemen. Sira padha wedia ing Allah, sanyata 
Allah subhanahu wata’ala iku kapareng narima tobat tur Maha Asih.”

Tiyang ingkang mboten purun nutup aib sedherekipun, utawi malah 
remen mbikak lan nyebar aib lan kekirangan sadherekipun sesami muslim 
angsal anceman ingkang awrat saking Allah Ta’ala.

Allah ndhawuhaken wonte al-Qur’an surat an-Nur ayat 19:

“Sanyatane wong-wong kang ndhemen nyebarake perkara ala ana ing 
kalangane wong-wong Mu’min iku, yekti dheweke bakal padha kapatrapan 
siksa kang lara ana ing Donya lan Akherat, lan Allah iku Nguningani, dene 
sira kabeh ora padha ngerti.”

Jamaah shalat Jumat ingkang dirahmati Allah

Lisan menika amanah kangge dipun gunakaken wonten perkawis sae 
lan minulyo miturut agama lan akal sehat. Menawa tiyang ngumbar aib 
tiyang sanes langkung-langkung tiyang islam mila kalebet tumindak 

nyiakaken amanah, ingkang hukumanipun dosa.

Allah paring fi rman wonten al-Qur’an surat Qaf ayat 18,

“Manungsa ora angucapake gunem sakecap, kajaba ing sandhinge ana 
Malaikat Raqib lan Atid.”

Imam Ibnu Katsir rahimahullah nerangaken menawi saben gineman 
ingkang dipun sanjangaken manungsa mesthi badhe dipunserat dening 
Malaikat ingkang senantiasa ngawasi, mboten bakal luput sakecap 
kemawon.

Mekaten ugi Allah Ta’ala ndhawuhaken wonten al-Quran surat al-Infi thar 
ayat 10-11,

ۙ َ ­ تِبِ÷�ْ

“Ing mangka tumrap sira kabeh ana Malaikat kang tansah nitipriksa 
tumindakira. Yaiku para Malaikat kang minulya ing ngarsaing Allah, sarta 
nulisi amalira.”

Dados, mboten dipun pungkuri malih menawi sedaya tembung ingkang 
medal saking lesan kita ajeng  dipunserat dening malaikat. Cathetan 
puniku dados sangu amalan ingkang badhe ditimbang wonten dinten 
akhir mangke. 

Punapa kita siap kaliyan balesan saking gineman ingkang kula lan 
panjenengan medalaken?

Jamaah shalat Jumat ingkang dirahmati Allah

Wonten kaedah ing agami Islam inggih menika al-Jaza’ min Jinsil Amal, 
bilih balesan saking Allah Ta’ala tumrap setunggaling amal kesaenan 
menika sami kaliyan amal menika piyambak. Sinten kang seneng nutupi 
aib sedherek muslimipun, Allah mangke bakal nutupi aibipun wonten ing 
akhirat. 

Kita kadang mboten sadar bilih dosa kang kita tindakke menika wonten 
kalanipun kanthi sengaja punapa kang mboten sengaja. Ananging sedaya 
menika tetep dipun suwuni tanggung jawab Allah ing dino kiyamat. 

Menawi Allah dereng ngampuni menika aib-aib kita, pramila sinten 
mawong kang purun dipun lebur sedaya aibe wonten dino kiamat maka 
padha senengo nutupi aibe sedherek muslim.

Hadits saking sahabat Abu Hurairah, piyambakipun nate mireng 
Rasulullah shallallahu ‘alaihi wasallam paring dhawuh wonten ing hadits 
ingkang dipun riwayataken Imam al-Bukhari lan Muslim,

�

“Sapa kang nutupi aibe sedulure islam, mangka Allah bakal nutui aibe ing 
dino kiamat.”

Jamaah shalat Jumat ingkang dirahmati Allah

Nutup aib sedherek muslim menika maknanipun ampun ngantos napa 
tumindak ala menika ndadhosaken sedherek kita kala wau lajeng ina 
lan dados obyek hujatan tiyang kathah, kamangka tiyang kalawau saget 
diparingi nasehat kanthi pribadi. Kanthi tujuan mugio nasehat pribadi 
wau saget ndadhosno tiyang menika sadar lan taubat dhumateng Allah 
Ta’ala. 

Langkung-langkung ing wekdal sakmenika, kathah tiyang menika 
ngumbar aib tiyang sanes kanthi tujuan ndawahaken marwahipun karana 
tiyang kalawau saingan bisnisipun menawi, utawa lawan politikipun, 
utawi karana hasud piyambakipun tiyang punika. 

Allah ndhawuhaken wonte al-Quran surat an-Nur ayat 19,

 ُ
َ
ªْيَع ُ

ñ
Ïوَا 

ۗ
خِرَةِ

ٰ ْ
يَا وَا�

ْ
ن
Í
ِ الد

­
ä 

ٌۙ ْ�Ãِل
َ
ابٌ ا

َ
مْ عَذ ُ

َ
à مَنُوْا

ٰ
­َ ا ْ�Øِذ

�
ِ ال

­
ä 

ُ
ة
َ
احِش

َ
ف
ْ
شِيْعَ ال

َ
 ت
ْ
ن
َ
 ا
َ
وْن Íب ِ

ُ
�� َ­ ْ�Øِذ

�
 ال
�
اِن

َ
وْن ُ

َ
Öْع

َ
 ت
َ
� ْ ُ×Ã

ْ
ن
َ
وَا



6

w w w . d a k w a h . i d
“Sanyatane wong-wong kang ndhemen nyebarake perkara ala ana ing 
kalangane wong-wong Mukmin iku, yekti dheweke bakal padha kapatrapan 
siksa kang lara ana ing Donya lan Akherat, lan Allah iku Nguningani, dene 
sira kabeh ora padha ngerti.”

Jamaah shalat Jumat ingkang dirahmati Allah

Mekaten materi khutbah Jumat ingkang saget kawulo sampekaken, inggih 
punika babagan nglaksanakaken amanah dhateng sesami tiyang Islam 
nutup aib sedherek Islam. Mugio saget dados pitutur kang manfaat lan 
nasehat kang minulya kagem khotib pribadi lan jamaah samudayanipun.

